
sþ. 266. Tillaga til þingsályktunar
um fyrirgreiðslu á starfsfé handa Ræktunarsjóði Íslands, að upphæð 10 milljónir kr.

Flm.: Jónas Jónsson.

Alþingi ályktar að skora á ríkisstjórnina að láta Ræktunarsjóði Íslands í té nú
þegar 10 milljónir kr. sem starfsfé og nota til þess þá fjárhæð, ca. 10 milljónir kr.,
sem rikissjóði áskotnaðist með 1% vöxtum við eignakönnun árið sem leið.

Greinargerð.

Komið hefur í ljós í þingræðu, sem landbúnaðarráðherra hefur haldið nýlega,
að stjórninni hefur ekki tekizt að útvega Ræktunarsjóði 10 milljónir kr. sem starfsfé.
Það var tilgangur þingsins, að þetta starfsfé skyldi með nokkrum hætti bæta úr brýn-
ustu þörf landbúnaðarins, eins og stofnlánadeildin gerir fyrir útveginn. Að vísu er
framlagið til þessara atvinnugreina mjög misstórt, en þó kastar fyrst tólfunum,
þegar sveitamenn fá ekki nema loforð á prentpappír til að ljúka við byggingar sínar
og ræktunarframkvæmdir.

Af greinargerð ráðherrans er augljóst, að mjög er borin von, að stjórnin geti
útvegað þessa fjárhæð, hvorki með tekjuafgangi úr rikissjóði né með lántökum úr
bönkum eða sjóðum. Taldi ráðherra, að lausaskuld ríkisins í Landsbankanum
mundi nú nema um 40 milljónum, og ýmsar ríkisstofnanir skulda í sömu stofnun
álíka fjárhæð. Mjög er líka sótt á hina bankana, og mun þar engin von um stórlán
handa Ræktunarsjóði. En ríkissLjórninni áskotnaðist árið sem leið, úr eígnakönn-
uninni, rúmlega ein milljón króna í reiðu fé og níu milljónir í góðum skuldabréfum.
Eru bændur vel komnir að þessu fé, þó að seint sé. Mun þetta vera allsendis eina
fjárhæðin, sem hugsanlegt er að útvega Ræktunarsjóði um allmörg næstu ár.


